
Vendim i Këshillit të Mediave të Shkruara të Kosovës ndaj 

ankesës së Vlora Krasniqi kundër Periskopi 

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2020, shqyrtoi ankesën Vlora Krasniqi 

kundër Periskopi lidhur me publikimin e artikullit me titull: 

“Skandaloze: Vjosa Osmani nuk i beson policisë së Kosovës, 

kërkon mbrojtje nga KFOR-i”, dhe mori këtë: 

 

 

 

                      V E N D I M  

  

 

 

- Ankesa miratohet. 
 

 

 

 

 

 

 

 



 

 

A R S Y E T I M I 

 

Ankesa ka të bëjë me artikullin e publikuar në median 

Periskopi me titull: “Skandaloze: Vjosa Osmani nuk i beson 

policisë së Kosovës, kërkon mbrojtje nga KFOR-i”, dhe 

pretendimin se titulli bënë shkelje të Kreut II (Raportimi i 

së vërtetës) pika 1, dhe Kreu IV (E drejta për t‘u përgjigjur) 

të Kodit të mediave të shkruara. 

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme. 

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

 

Media ka publikuar një artikull të cilit i ka vendosur një 

titull sensacional, ndërsa në brendësi i gjithë shkrimi 

përmban më shumë opinion sesa lajm, po ashtu media në 

pretendimet që i ngreh në shkrim nuk jep asnjë fakt të vetëm. 

Media po ashtu nuk ka respektuar Kodin e Mediave, në momentin 

kur nuk ka kërkuar përgjigje nga vet Kryetarja e Kuvendit apo 

zyra e komunikimit të kryetares. Mediat duhet të kenë kujdes 

të madh gjatë raportimit që të mos paraqesin opinionet e tyre 

si raportime, e mbi të gjitha çështjet që raportohen në shkrim 

duhet t‘i mbështesin në prova. 

 

Andaj KMShK, konsideron se ankesa është e bazuar. 

 

KMShK vendosi si në dispozitivin e këtij vendimi. 

 

 

Këshilli i Mediave të Shkruara të Kosovës 


